
Vrulli i deglobalizimit: Fundi i globalizmit dhe plagét e tij

Description

Ovamir Anjum
Pérktheu: Arjol Guni

Né vitin 2009, The Economist shkruante se, pérkundér dogmés sé pranuar se globalizimi éshté i
pakthyeshém, “integrimi i ekonomisé botérore éshté né zmbrapsje pothuajse né té gjitha frontet.”[1] A
po hyn bota joné né njé fazé té deglobalizimit mbasi pérjetoi dekada té téra té globalizimit, dhe a duhet
ta mirépresim ne kété ndryshim? Teksa globalizimi ka gcuar mé tutje pérphapjen e kulturés dhe dijes
liberale dhe konsumeriste “peréndimore” né mbaré botén, a do té krijonte globalizmi njé hapésiré té
miréfillté pér njé ripértéritje e rikthim té urtésisé sé kulturave antike, dhe t& na mundésojé té zgjidhim
problemet e nihilizmit shpirtéror, pabarazisé, tiranisé, dhe ekocidit? Apo, do té ishte thjesht njé
ndryshim sipérfagésor, gé ndérthur aspektet mé té kégija té hedonizmave moderne dhe tiranive
tradicionale? Né gofté se ngritja dhe konsolidimi i kapitalizmit autokratik dhe etno-nacionalizmit né
botén moderne jané ndonjéfaré aludimi, oguret e deglobalizimit jané korb té zeza. A éshté
deglobalizimi i miré, i keq, apo thjesht i pashmangshém? Cfaré mund té béhet né lidhje me té?
Pérshtatja ndaj rendit té ri botéror mund té jeté njé céshtje pér jeté a vdekje pér shumé popuj, pér
ményra té shumta jetese, kultura, ide, dhe institucione. Disa korpuse studimore — pérfshiré ato nga
historiané, sociologé, filozofé politiké, ekonomisté, dhe mbi té gjitha, njé akademizém té pértériré té
Islamit — do té duhet té angazhohen né ményré gé kjo pyetje té marré njé pérgjigje.

S’ka vizion gé té jeté i mundur pa kuptuar mé paré té shkuarén. Nuk mund té kemi njé tablo té té
ardhmes pa patur njé panoramé té té kaluarés. Mbas pothuajse gjysmé shekulli t& stuhisé sé ashpér té
globalizimit gé e kapi ymetin mysliman gafil dhe té& papérgatitur, erérat po fillojné t& ndryshojné. Té
ndaré né shtete té papérfillshme gé kolonizuesit ua formuan pér t'i kontrolluar mé miré dhe pér ta
shfrytézuar kété né fundin e Luftés sé Dyté Botérore, bota myslimane u bé njé epruveté pér ideolog;jité
e ndryshme sekulare nacionaliste, si dhe fusha e shahut pér luftérat nén tryezé té superfugive gjaté
cerek shekullit té fundit. Pavarésisht nga pérpjekjet e hershme nga udhéheqgésit e shteteve té reja, si¢
ishte Organizata e Bashképunimit Islam (themeluar né 1969), bota myslimane, pa njé gendér, lidership
dhe vizion té forté té pérbashkét, e gjeti veten si njé anije pa timon teksa politika e Luftés sé Ftohté i
hapi rrugén politikés neoliberale. Rendi i ri botéror uni-polar, i cili né vitet 1990 filloi té njihej si

globalizém, mund té jeté né prag té fundit té tij, duke e Iéné botén me njé set fitimtarésh dhe
humbésish gé jané té ndryshém nga ata gé gjeti né fillim. Pérvec¢ korporatave multinacionale dhe
elitave ekonomike dhe politike né Veriun global, ndér “fitimtarét” e tij ishin elitat dhe madje edhe
seksione té klasave t&€ mesme né kombe té caktuara post-koloniale qé mé herét kishin gené té varféra,
si¢ jané Kina dhe India, ku kalbézimi i thellé moral dhe social ka shogéruar modernizimin ekonomik.
Suksesi i tyre relativ né té shfrytézuarit e fryteve té globalizmit u mundésua falé disa karakteristikave té
pérbashkéta: kéto ishin ekonomi t&€ médha gé kishin zhvilluar tashmé institucione politike té
géndrueshme dhe té fugishme (por jo domosdoshmérisht té drejta apo té mira). Ndonése vendet
myslimane, né térési, nuk kané performuar miré né asnjé aspekt, globalizmi megjithaté ka gené njé
bekim i maskuar pér popullésité myslimane (sikundérse duhet té jeté detyrimisht edhe ¢do gjémé pér
besimtarét!) Ai ndérlidhi pjesé té ndryshme té botés myslimane si edhe mundésoi shfagjen e
komuniteteve té konsiderueshme né té gjithé Veriun global. Media kombétare e kontrolluar nga shteti
ia la vendin satelitit dhe mediave sociale, duke lehtésuar késodore pranimin e thellé né gjirin e masave
myslimane té vlerave té pérbashkéta dhe té vuajtjes sé njéjté — si edhe zhvillimin e diskurseve dhe
debateve myslimane globale. Forcat ekonomike dhe politike gé lehtésuan kéto ndryshime globalizuese
tani po ia Iéné vendin njé rendi té ri botéror multi-polar i cili pa diskutim do té pérmbysé shumé prej
aspekteve kyce té globalizmit. A do té sjellé ky ndryshim lehtésim dhe nder né komunitetin e
Pejgamberit té Begatuar, apo mos vallé do ta varférojé até edhe mé tutje, duke pérmbysur ato fitime té
pakta qé jané arritur deri me tani dhe duke acaruar pabaraziné dhe tiraniné? Ulemaja myslimane,
intelektualét, dhe sociologét do té bénin miré gé té pranonin kércénimet dhe mundésité qé ofrohen nga
epoka e ardhshme, dhe ag mé miré nése ofrojné vizione dhe plane veprimi pér njé té ardhme té
pérbashkét pér Ymetin.

Globalizmi

Le té marrim fillimisht né shqyrtim dukuriné e globalizmit, sfidat e té pérkufizuarit qé reflektojné mbi
véshtirésiné e asaj se si té pérkufizohet dhe detektohet deglobalizimi. Literatura bazé e globalizmit e
identifikon até si njé dukuri historike gé éshté shfaqur né faza té ndérprera né ményra té ndryshme. Dy
fazat e fundit té globalizimit, gjegjésisht i gjati shekull i néntémébédhjeté gé mori fund né vitet 1930
dhe faza mé imediate gé nisi né vitet 1980, té dyja kané patur implikime thellésisht trazuese pér njé
pjesé té madhe té botés. Faza e paré profetizoi, né mos kompromentoi, darén koloniale té€ Europés
Peréndimore, kurse fazén e dyté rendi botéror amerikan e shprehu né trajtén e kapitalizmit global me
gendér né SHBA. Koncepti i globalizmit mbeti thellésisht i kontestuar madje edhe atéheré kur
pothuajse té gjithé pajtoheshin se ai po ndodhte; studiuesit patén mospajtime té gjera né lidhje me até
nése éshté njé proces i vetém apo njé ermér pér procese té shuméfishta, dhe né lidhje me até se cfaré
jané ato procese né vetvete. Njé set themelor i pérkufizimeve konvergjonte mbi globalizmin si njé
intensifikim i marrédhénieve sociale mbarébotérore dhe njé intensifikim i tregut botéror, shpesh né
kurriz té dobésimit té ndérlidnshmérisé lokale dhe kombétare.[2] Termi globalizém u shpik né vitet
1960, por pushtoi botén stuhishém né vitet 1990 mbas rénies sé Murit té Berlinit. Fill pas Luftés sé
Dyté Botérore, Shtetet e Bashkuara dhe Bashkimi Sovjetik hyné né vakumin e Iéné nga perandorité
koloniale britanike dhe franceze, me SHBA-né si hegjemoni i ri, me Kombet e Bashkuara si krahu
diplomatik i Pax Americana-s sé re, dhe me dollarin amerikan si standardi i ri i shkémbimit. Lufta e
Ftohté u kuptua né njé maseé té madhe si njé konflikt ideologjik ndérmjet dy versioneve té modernitetit:
moderniteti atlantik (kémbyerazi, moderniteti i zhvilluesve té hershém) gé mbronte kapitalizmin; dhe
reaksioni ultramodern ndaj atij moderniteti, gé lindi né Europén kontinentale dhe erdhi né pushtet né
formén e Bashkimit Sovjetik. Lufta e Ftohté ishte epoka e pérparésisé sé politikés mbi ekonominé.
Forma e shtetit-komb u konsolidua né mbaré botén kryesisht pér shkak se fitimtarét e Luftés sé Dyté

Botérore gjykuan se zhvillimi i varfér dhe rebelimet ideologjike ishin kércénimet kryesore ndaj kétij
rendi; ata krijuan institucione globale pér t& mbéshtetur shtetet né jetésimin e programeve té zhvillimit.
Modeli ekonomik i kapitalizmit té€ administruar nga shteti, i njohur gjithashtu si teoria e zhvillimit, ge
propozuar nga John Maynard Keynes fill pas katastrofave té shkaktuara nga njé fazé e hershme e
kapitalizmit té pafre gé kishte cuar né Depresionin e Madh né vitet 1930. Reaksioni ndaj ekonomisé
kejnesiane nga ana e bizneseve té médha né vitet 1970 coi né master planin gé i dha jeté njé tjetér
faze té globalizimit, gjegjésisht kur né vitete 1980 dy prej ekonomive mé té fugishme né boté
(Mbretéria e Bashkuara nén geveriné e Thacerit dhe ajo e SHBA nén até té Reganit) béné njé fushaté
kundér rolit geveritar né ekonomi. Ky model ekonomik i frymézuar nga ekonomia neoklasike apo
neoliberalizmi, i njohur gjithashtu si Konsensusi i Uashingtonit, lipste mjedis optimal pér investimet
kapitale, pérfshiré derregullim, eliminim té tarifave dhe té shérbimeve publike, privatizim, dhe té drejta
pronésore té rrepta. Kulmin e lulézimit e pati né vitet 1990 dhe 2000 deri né Recesionin e Madh té
viteve 2007-20009.

Njé epoké e re multi-polare po ngre krye, ndonése si me ngurrim.[3] Né demokracité liberale té Veriut
Global, politika ultranacionaliste ka pérgafuar agjendén anti-globaliste pér arsye si kulturore ashtu dhe
ekonomike, dhe ka shénuar fitore té spikatura zgjedhore me pasoja gé nuk kané fort té ngjaré té
ndryshohen e té€ zmbrapsen. Rreshtimi i supremacisé sé bardhé&, nacionalizmit ekonomik, anti-
imigracionit, dhe Islamofobisé ka krijuar njé cunami té anti-globalizmit té krahut té djathté, gé ka
parakaluar anti-globalizmin e fugishém majtists i cili pér njé kohé té gjaté prodhoi kritika té thella
ekonomike, sociale dhe ekologjike té dukurive té cliruara nga globalizimi.

Té démtuar thellésisht nga globalizimi, shtetet myslimane géndrojné né zgrip té kolapsit politik. Né
njérin krah, autokracité represive né botén myslimane tregojné shpérfillje t& paprecedenté dhe té hapur
ndaj interesave té popullésive té tyre dhe ndaj myslimanéve globalisht; né krahun tjetér, pakicat
myslimane gjetké po pérballen me njé persekutim té paprecedenté gjithnjé e né rritje. Gazetarja dhe
akademikja e mirénjohur izraelite Elizabeth Tsurkov e ka pérmbledhur si mos mé miré kété né njé
cicérimé (tweet) té gershorit 2020: “25 vjet mbas Srebrenicés, jetét myslimane nuk kané gené kurré
kaq té pavlera sa sot: gjenocid né Kiné, spastrim etnik né Burma, sulme té pérséritura kimike &
shfarosje né Siri. Mbas 25 vjetésh, do na kapi tmerri kur t¢ mendojmé mbi kété epoké té
pandéshkueshmeérisé sé shfrenuar.”

Se si arritém deri né kété piké éshté njé sekret i hapur gé nuk thuhet. Skena u ngrit gjaté Luftés sé
Ftohté, kur dy superfuqité i trajtuan kéto shtete té porsalindura si fushé shahu té gjeopolitikés. Si
rrjiedhojé, vendet myslimane gené vecanérisht té papérgatitura pér sulmin e furishém té korporatave
globale té cilat ishin né kérkim té krahut té liré té punés dhe tregjeve té reja. Teksa bizeneset lokale u
copétuan, fitimet nga biznesi global rané né duart e elitave lehtésisht té korruptueshme dhe té
pérkulshme nga institucionet kombétare té dobéta ose gati-gati inekzistente. Teksa paraja e madhe
konsumoi politikén né pjesén mé té madhe té botés sé zhvilluar, né vendet né zhvillim kapitalizmi
global shkatérroi me shumé mé tepér lehtési ¢cdo pamje té vetévendosjes politike dhe nxiti pa limit
kapitalizmin me bazé migésité, duke acaruar mé tej pabarazité dhe duke ndezur té gjitha llojet e
konflikteve fisnore, té vjetra dhe té reja. Pushteti kyc i politikés (qofté demokratik apo autokratik) —
domethéné, rishpérndarja e burimeve dhe shtréngimi i forcave globale dhe lokale — u zvogélua kudo.

Ndér pasojat e pagéllimshme por transformuese té botés té késaj faze té globalizimit, gé ndodhi té
rastiste me lindjen e internetit, ishte I&évizshméria e krahut té punés, njohurive, dhe mbi té gjitha, e
ndjeshmérive dhe déshirave. Ndérsa njerézit shpérnguleshin pér puné, korporatat globale u ngulitén

né vende me zhvillim té ulét, por politikisht t& géndrueshém, pér krah té liré pune; interneti lidhi botén;
dhe TV satelitor depértoi né strukturat komunitare dhe familjare me ide fetare dhe kulturore té
konsumerizmit liberal-kapitalist t&¢ modernitetit té voné (kultura mé anti-komunitare, individualiste né
planet). Dukej se bota po béhej njé fshat (ndonése njé fshat i pérkufizuar nga zakonet e Hollywood-it)[4]

Njé tjetér shembull i pasojave té pagéllimshme té globalizimit ishte fenomeni i Al-Jazeera-s, qé mé pas
prodhoi konkurenté t& shumté. Ky kanal i paré gjysmé i pavarur lajmesh me seli né emiratin e vogél té
Gjirit Persik e té pasur me burime nafte e gazi, Katar, i cili punésoi ish-gazetaré t&€ CNN dhe BBC duke
revolucionarizuar mé pas lajmet né botén arabe, ofroi njé raportim global dhe relativisht té ekuilibruar
nga njé perspektive liberale globaliste, gé servirej sé bashku me dialogje e debate té hapura, si edhe
me kritika ndaj autokracive rajonale dhe ndaj konflikteve kulturore. Ndér faktorét e shumté, mundésia e
kriticizmit politik nga qytetaré, si dhe zéra shpeshheré té heshtur, rikonfiguroi agjensiné politike té
njerézve té zakonshém. Njé numér i kétyre tendencave globalizuese, sé bashku me pabarazité dhe
poshtérimet e shfrenuara, té trashura pér dekada me radhé nga neoliberalizmi, kulminuan né
kryengritjet arabe té vitit 2011. Ato, jo cuditérisht, prodhuan mé pas njé kundér-revolucion autokratik po
njélloj té fugishém té mbéshtetur nga krahu i djathté amerikan dhe ai izraelit.

Fundi i shtetit komb

Pér t'iu rikthyer skenés globale, le té pyesim se si éshté transformuar bota nga globalizmi. Studiues té
shumté thoné se globalizmi ka gérryer ose ka transformuar me themel shtetin-komb, sistemin politik gé
konvencionalisht mendohet se ka zéné fill me traktatin vestfalian té vitit 1648. Ky traktat e fugizoi
Europén gé té avanconte pértej gendrave té pushtetit té botés, dhe u pérhap né botén jo-peréndimore
népérmjet kolonializmit dhe anti-kolonializmit. Gérryerja e shtetit-komb, pra, duhet klasifikuar si njé
ndryshim epokal, jo si njé ndryshim i laryshisé sé zakonshme té kryengritjeve dhe revolucioneve gé
ndodhin ¢do dekadé apo njé heré né disa vjet.

Ndér té shumtit gé e konsiderojné ngritjen e globalizimit, internacionalizmit, dhe neoliberalizmit si
fundin e shtetit-komb, sikundérse ne e njohim até, njéri éshté studiuesi francez (dhe kreu i misioneve
pageruajtése t& OKB-sé né vitet 2000-2008) Jean-Marie Guehenno, i cili né ményré profetizuese
argumentonte pak kohé mbas rénies sé Murit té& Berlinit né njé libér gé doli né vitn 1993 — né po té
njéjtin vit gé u themelua Bashkimi Evropian — se dicka fondamentale kishte filluar té ndryshonte né
raport me Peréndimin: “Viti 1989 shénon pérmbylljen e njé epoke gé filloi jo né vitin 1945, apo 1917,
por gé u institucionalizua, falé Revolucionit Francez, né vitin 1789. Ky vit sjellé fundin e epokés sé
shteteve kombe.”[5] Pér mé tepér, pretendonte ai, nuk mund té keté demokraci pa komb. Pikérisht
sikurse perandoria romake pasoi republikén romake, po késhtu epoka joné éshté njé perandori me
gytetaré té cilét “pérbéjné gjithnjé e mé pak njé entitet gé éshté né gjendje gé té shprehé njé sovranitet
kolektiv; ata jané thjesht subjekte juridike, mbajtés té té drejtave dhe subjekte té detyrimeve, né njé
hapésiré abstrakte me kufijé territorialé gé jané béré pérheré e mé té vagullt.”[6] Fjalét e tij, g€ mund té
jené paré si alarmante né até kohé, vlen gé té sillen kétu né njé trajté mé té gjeré:

Ky revolucion i ligjeve té pushtetit u shfaq fillimisht né botén e biznesit: fundi i Luftés sé Ftohté tani
lejon gé ai té zgjerohet né sferén politike; e gjithé bota e industrializuar, nga Uashingtoni deri né Tokio,
duke kaluar népérmjet Brukselit, po zbulon se rregullat e pushtetit jané duke ndryshuar. Ne besojmé se
ka gené e mjaftueshme gé té zévendésoheshin kombet me superkombet, sikurse njé sipérmarrje e
gjeré pérthith njé mé té vogél. Ne tani po fillojmé té kuptojmé se, teksa ndryshon né shkallé, pushteti

ndryshon natyrén e tij... Organizimi politik gé na la trashé&gim lluminizmi éshté vetém njé episod né
historiné njerézore, mjeti gé ne gjetém né njé etapé té caktuar té zhvillimit toné pér té rrénjosur liriné
né njé rend politik. Ky pérkufizim i lirisé nuk do t'i mbijetojé konditave té vecanta gé mundésuan lindjen
dhe lulézimin e shteteve kombe. Ne, pra, duhet té kuptojmé rregullat e késaj epoke té re, jo né ményré
gé té luftojmé kundér saj — kjo do té ishte njé orvatje e cuar dém — por pér té shpétuar até se c¢faré
mund dhe duhet té jeté ideja e lirisé.[7]

Njé komb, gjykonte ai, ishte njé ide dallueshém evropiane; nuk éshté njé grup social, dhe as njé grup
fetar, as racor apo etnik; &shté “produkt i njé kombinimi unik té faktoréve historiké, dhe nuk mund té
reduktohet kurrsesi né njé dimension té vetém ... ai i bén njerézit bashké, jo pér até gé ata jané, por
pér kujtesén e asaj ¢cfaré ata kané gené.” Né fakt, “Njé komb nuk ka asnjé pérkufizim tjetér, pérvec atij
historik.” E megjithaté, nuk éshté fis; “njé komb, né pérkufizimin evropian té fjalés, éshté piké sé pari
njé vend; domethéné, njé territor i mbrojtur nga kufinj té sakté.”[8] Duke pasur parasysh kété, nuk
éshté habi gé ideja e kombit éshté njé ide efemerale. “Si produkte nga njé brum evropian,” shkruan
Guehenno, duke iu drejtuar evropianéve té tjeré si ai, por ky vézhgim i zbatohet po njélloj edhe
mendjeve té kolonializuara kudo, “ne jemi mésuar gé ta konsiderojmé kombin si njé formé politike gé
éshté vetvetiu e qarté, njé lloj kulminimi i natyrshém i té gjitha shogérive. Ka ardhur koha gé té
kuptojmé se ideja e kombit gé Europa i dha botés éshté ndoshta vetém njé formé efemerale, njé
pérjashtim evropian, njé tranzicion plot rrezige ndérmjet epokés sé mbretérve dhe epokés ‘neo-
imperiale’.” Globalizimi — ndonése ai nuk ka pérdorur kété fjalé — do té rrezikojé idené e solidaritetit
global gé éshté kondita bazé e politikés dhe e demokraciseé.

Mé pak se tri dekada mé voné, mbas njé orteku rekuiemesh studimore pér ditét mé té mira té
demokracisé amerikané apo té veté demokracisé, ne nuk jemi béré mé té mencur né lidhje me
paradokset e thella té globalizmit. Ajo pér té cilén ne jemi té sigurté éshté se gjenerata e re e rritur
kudo éshté mé thellésisht e zhgénjyer nga bota se sa ¢cdo gjeneraté tjetér gé ne mbruajmé né kujtesén
e afért. Pér shkak té kolapsit iminent ekologjik dhe pabarazive shtypése gé mund té lidhen fugimisht
me veprimtariné kapitaliste globale, terreni pér zhgénjim véshtiré se ka qené kaq i forté.

Pavarésisht nga shgetésimet morale dhe ekzistenciale né lidhje me globalizmin, ne gjithashtu duhet té
ndjekim akademizmin gé éshté pérpjekur ta teorizojé até. Njéri prej interpretimeve mbizotéruese té
globalizmit ka gené se “shfagja e juridiksioneve té mbivendosura e shteteve kombétare sot,
institucionet supranacionale, dhe regjimet reja private globale” i pérngjajné botés (evropiane) té shtetit
para-komb, “gjeografisé politike me shumé fytyra té rendit feudal.”[9] Sociologia hollandezo-amerikane
Saskia Sassen e ciléson globalizimin si njé “ndryshim themeltar” né sistemin kompleks té shteteve
kombe, njé sistem ky i karakterizuar nga “ndérvartésia né rritje” e shteteve “dhe formimi i sistemeve
globale”. Ky ndryshim, argumenton ajo, po ndodh né strukturat tej mase komplekse dhe té fugishme té
shtetit komb, gé éshté “njésia gé ka pérthithur té gjitha blloget kryesore sendértuese té shogérisé
pérgjaté disa shekujve.”[10] Me fjalé té tjera, shteti komb éshté tejet i madh gé té déshtoj€, apo qé
thjesht té zhduket — né botén e zhvilluar, sidoqofté. Mé sakté, ai po transformohet, po béhet vatra e
transformimeve qé po ndodhin, si dhe ndérmjetési i tyre. Proceset e “denacionalizimit”, gé identifikohen
si globalizim, bashkéekzistojné dhe konkurrojné me procese mé té vjetra. Teksa ne mendojmé mbi
deglobalizimin, mendimet e Sassen duhet té na nxisin gé ta mendojmé até jo si rilindje apo rikthim i
pozicionit gendror té shtetit komb, por si njé set kompleks dhe me fund té hapur i proceseve dhe
negociatave té shumta té cilat kané njé rezultat té& pasigurté dhe gé nuk dihet kur ndodh. Studimet
sugjerojné se ndérkohé qé bota e post-globalizmit nuk ka té ngjaré té kthehet né botén e shteteve-
kombe té para-globalizmit, se ¢faré pamje do té keté ajo dhe cilét do té jetén fituesit dhe humbésit nuk

éshté e paracaktuar. Kjo do té varet nga ajo se si do té luftohen betejat, qytet pas qyteti dhe rajon pas
rajoni.

Deglobalizimi: Motoré dhe kuptime

Njéri korpus i literaturés gé merret me deglobalizimin e barazon até me rénien e hegjemonisé
mbarébotérore amerikane dhe tranzicionin nga njé boté njépolare né njé boté shumépolare né arealet
ekonomiké, politiké, dhe madje edhe ato kulturoré. Né njé raport té vitit 2012, Késhilli Kombétar i
Inteligjencés, agjensia kryesore e inteligjencés e Uashingtonit, doli né konkluzionin se: “Aty nga viti
2030, asnjé vend... nuk do té jeté fugi hegjemonike... duke kthyer gjerésisht mbrapsht ngritjen
historike té Peréndimit gé nga vciti 1750. Azia do té keté kapércyer Amerikén e Veriut dhe Europén sé
bashku né terma té fuqisé globale, bazuar mbi GDP-né, madhésiné e popullésisé, shpenzimet
ushtarake, dhe investimin teknologjik. Vetém Kina ka té ngjaré té keté ekonominé mé té madhe, duke
ia tejkaluar Shteteve té Bashkuara pak vite pérpara 2030-&s.”[11] Historiani Alfred McCoy ka
argumentuar né artikullin e tij té vitit 2019, me titullin “Fundi i Rendit Toné Botéror éshté Iminent”, se
“Té paktén 200 perandori jané ngritur dhe kané réné gjaté rrjiedhés sé historisé, dhe Shtetet e
Bashkuara nuk kané pér té gené pérjashtim.” Arsyet gé McCoy jep pérfshijné, krahas té
ashtuquajturave forca té pafrenueshme té historisé, zhvillime mé specifike si¢ éshté ngritja e Kinés (gé
McCoy beson se ka té ngjaré gé té jeté ogurzezé pér kédo gé éshté i shgetésuar pér té drejtat e njeriut
dhe sundimin e ligjit), dhe, mé e madhja nga té gjitha, ndryshimi klimaterik.

Njé tjetér korpus studimor fokusohet mbi teknologjiné dhe impaktin e saj ekonomik dhe ushtarak.
Ekonomisti gjerman dhe themeluesi i Forumit Ekonomik Botéror Klaus Schwab flet pér “Revolucionin e
Katért Industrial”. | pari né kété varg té transformimeve themelore sociale ishte revolucioni industrial i
shekullit té tetémbédhjeté i nxitur nga forca e avullit, i dyti nga elektriciteti né fund té shekullit t&
néntémbédhjeté, dhe i treti revolucioni digjital i fundit t& shekullit té njézet. Transformimi i katért,
pretendon Schwab, do té jeté edhe mé i madh. Strategu ushtarak dhe historiani amerikan T.X.
Hammes argumenton se njéri rezultat madhor i Revolucionit Industrial té katért do té jeté deglobalizimi.
[12] Teksa avantazhet e kostos sé punés dhe dallimet teknologjike né manifakturé bien, prodhimi i
energjisé do té béhet lokal dhe jo i varur nga nafta, dhe ¢do rajon tanimé do té jeté né gjendje gé té
prodhojé lokalisht, duke guar né “rénie té médha né lévizjen globale té tregtisé, shérbimeve, dhe
investimeve — shkurtimisht, né deglobalizim.” Rritja ekonomike tanimé do té jeté “e fokusuar né tregje
rajonale, né kundérdallim me tregtiné ndér-rajonale apo globale”. Duke jetésuar idené me ndikim té
madh té propozuar né vitet 1990 nga Michael E. Porter i Harvard Business School, gé varet nga
avgantazhi konkurrues i kombeve mbi tufézat e firmave, furnizimeve, industrive, dhe institucioneve té
ndérlidhura (né vend se, le té themi, IEndé e parém, sistem politik, apo muskuj ushtarak), Hammes
kumton se “biznesi do té bé&jé mé tepér para duke prodhuar dhe shitur si té mira dhe shérbime né
rrafsh rajonal madje edhe lokale se sa né nivel global.”[13] Ushtarakisht, argumenton Hammes,
intervencionizmi dhe policimi amerikan do té duhet té& kthehet mbrapsht né ményré dramatike teksa
aktoré relativisht té vegjél do té jené né gjendje qgé té riprodhojné teknologji ofensive lufte dhe té
ndryshojné pozicionin ushtarak té fugive té médha.

Argumentimi né favor té deglobalizimit

Pérpara Occupy (Pushto) Wall Street (qé protestonte kundér pabarazisé né rritje) dhe Black Lives
Matter (gé proteston kundér brutalitetit policor dhe racizmit sistemik) gé kané tronditur zemrén e

kapitalizmit global, kishim Betején e Siatéllit né vitin 1999, kur mbi 40,000 protestues u mblodhén pér
té protestuar kundér globalizmit. “Organizatorét,” shkruan studiuesi i financés Noah Smith, “ishin njé
mishmash grupesh — sindikata t& shgetésuara pér konkurrencén nga krahu i liré i punés jashté vendit,
ambjentalisté té shgetésuar pér outsourcing té veprimtarive ndotése, grupe té€ mbrojtjes sé
konsumatoréve té shgetésuara pér importet e pakontrolluara té€ mallrave, grupe pér té drejtat e punés
té shgetésuar pér kushtet e kégija té punés né vende té tjera, dhe majtisté té tipeve té ndryshme qé
thjesht zbraznin zemérimin e tyre ndaj kapitalizmit.”[14] Debati ndérmjet globalistéve dhe
antiglobalistéve ka gené i vrullshém gjaté dekadave té fundit, dhe asnjéra palé nuk ka arritur njé fitore
vendimtare. Globalizmi pa dyshim ka shtuar disafish pasuriné totale, por né qofté se justifikimi i tij
moral ishte zhdukja e varférisé, atéheré historiku i tij éshté déshpérues. Sikurse ka théné ekonomisti i
Universitetit Berkley, Pranab Bardhan, né njé artikull té tijin fill pérpara Recesionit t& Madh té 2007-és
té titulluar “I ndihmon apo i Iéndon globalizmi té varférit e botés?”, ka dalé né konkluzionin se efekti
faktik mbi eliminimin e varférisé 1& shumé pér té déshiruar. Eshté e vérteté se shumé njeréz jané
larguar nga varféria né Kiné (nga 70 né 27%), Indi (nga 63 né 42%), dhe né Indonezi (nga 55 né 11%)
gjaté dekadave té fundit, por pjesa mé e madhe e atij ndryshimi ka ndodhur pérpara pérshpejtimit té
globalizimit né vitet 1980: nga 400 milioné né Kiné té cilét me sa duket kapércyen vijén e varférisé, 300
milioné e kishin arritur tashmé kété pérpara vitit 1987 si rezultat i reformave shtetérore dhe
ekspansionit té infrastrukturés. Ngjashém, né Indi dhe Indonézi, ndryshimi mund t'i atribuohet
faktoréve té tjeré si Revolucioni i Gjelbért.[15]

| kuptuar si ekspansion global i kapitalizmit, globalizmi né vetvete nuk i ka ndihmuar té varférit. Né
vend té késaj, ka prodhuar pabarazi té stérmédha me disa pak fitues kolosalé dhe shumé, shumé
humbés. Megjithaté, pasojat e métejshme (pértej ekonomisé) jané shumé mé té médha dhe shumé mé
komplekse. Ato jané ndjeré né sferat kulturore, sociale, politike, dhe ekologjike. E fundmja e kétyre
éshté ndoshta i vetmi domen né té cilin impakti mund té matet né ményré shkencore dhe me saktési.
Shkatérrimi i mjedisit té planetit éshté gjithashtu edhe faktori mé jetégjaté, dhe, sipas té gjitha
standarteve té imagjinueshme, mé vendimtari si né vlerésimin e performancés sé globalizmit ashtu dhe
né gjykimin e té ardhmes sé tij. Paradoksi éshté se ndérkohé qé kapitalizmi global ka agravuar, pa
asnjé faktor tjetér né veprim, problemin e ngrohjes globale dhe degradime té tjera ekologjike,
bashképunimi global dhe bashképunimi shkencor duket se jané té domosdoshém né zbutjen e disa
prej pasojave té tij.

Politikisht, kapitalizmi global duket se ka minuar demokraciné, vénien pérpara pérgjegjésiseé té elitave,
si dhe fuqginé e politikés kudo, madje edhe né qofté se pasojat e aspekteve té tjera té globalizmit (si¢
éshté |évizja e pérmirésuar e njerézve, ideve, dhe informacionit) jané mé pak té garta. Filozofé té
dorés sé paré kané shprehur shgetésimin — né mos tmerrin — pérballé asaj gé kapitalizmi i globalizuar
duket se i ka béré demokracisé dhe jetés sé miré. Jo shumé kohé mbas librit t¢ Guehenno, filozofi
britanik John Gray botoi librin False Dawn: The Delusions of Capitalism (Agimi i rremé: lluzionet e
kapitalizmit), njéra nga kritikat mé té forta té versionit té globalizuar té kapitalizmit té tregut té liré, gé
mbronte ekonomiksin kejensian si njé domosdoshmeéri pér njé social-demokraci brenda shtetit-komb.
Tregu i liré apo ekonomia e “dorés sé padukshme”, pretendonte Gray, éshté njé ideologji e rrezikshme
gé éshté vértetuar vazhdimisht se éshté e rreme. Ajo sendértohet gjithmoné nga pushteti shtréngues,
dhe shkakton vuajtje t¢ médha njerézore. E vérteta &shté se tregjet e lira jané krijesa té fugisé
shtetérore, dhe vijojné té ekzistojné vetém pér sa kohé gé shteti &shté né gjendje té parandalojé qé
nevojat njerézore pér siguri dhe kontrolli i riskut ekonomik té gjejné njé shprehje politike.”[16] Ironikisht,
pra, “Tregjet e penguar jané norma né ¢do shoqérisé, ndérsa tregjet e lira jané produkt i artificit,
projektimit dhe shtréngimit politik.” Né qofté se tregu i liré éshté njé proces shtréngues brenda shtetit

komb — njé komunitet ky qé ka histori, interesa dhe fat té pérbashkét — ¢faré lloj ferri duhet ndezur né
ményré gé bota té béhet njé treg i liré?

Raporti i vitit 2020 Departamentit pér Ekonominé dhe Céshtjet Sociale (DESA) i OKB-sé paralajméron
se “Pabarazia né rritje ka krijuar pakénaqgeési, ka thelluar ndasité politike dhe mund té cojé né konflikt t&
dhunshém.”[17] Raporti gjithashtu vé& né dukje ngritjen e rrezikshme té populizmit apo nacionalizmit
etno-kulturor né ekonomité e médha demokratike. Studiuesit jané té ndaré mbi faktin nése ngritja e
nativizmit éshté e shkaktuar nga faktoré ekonomiké apo kulturoré.[18] Numri i migrantéve né rang
botéror u rrit nga 36 milioné né vitin 1991 né 191 milioné né vitin 2005, duke shkuar mé tej né 272
milioné né vitin 2020.[19] Si né SHBA ashtu dhe né Mbretériné e Bashkuar, “faktori mé konsistent qé
parashikonte se si kané votuar njerézit ge niveli arsimor” dhe jo té ardhurat, gjé qé sugjeron njé
shpjegim kulturor. Globalisht, mirébesimi né Kombet e Bashkuara dhe né aktorét e bashképunimin
ndérkombétar né rrafsh global po bie (pérgindja e atyre gé ishin “jo-mirébesues” u rrit nga 40 né 48
midis viteve 2000 dhe 2010).[20] Né pérmbyllje, ndérkohé qé éshté e réndésishme, vetém ekonomia
nuk mund té shpjegojé spostimin kryesor drejt antiglobalizmit né vendet e Veriut Global.[21]

Studiuesit kané argumentuar prej kohésh se pasojat mé té kéqija té globalizmit nuk kané gené
pabarazia ekonomike dhe institucionet shtrénguese, por ato ishin tejet mé té thella: mosbesimi i
kudogjendur né njé boté ku mjerimi nuk projektohet nga askush por ndihet nga pjesa mé e madhe,
degradimi i jetés sociale, degjenerimi i demokracisé né njé premtim bosh, dhe ngritja e grupeve té
zeméruara gé kérkojné deshé kurbani pér t'i fajésuar. Sociologu Zygmund Bauman ka shkruar: “Njé
pjesé e pandashme e proceseve globalizuese éshté segregacioni, ndarja dhe pérjashtimi hapésinor
progresiv.” Njé shembull se c¢faré nénkuptonte ai me kété mund té€ déshmohet né ¢do qytet né botén
né zhvillim ku ata pak té pasur jetojné né komunitete té rrethuara me kangjella gé riprodhojné lagjet mé
dekadente té Veriut Global, ndérkohé gé té varférit urbané si edhe masat rurale pérjetojné ferrin
tokésor té ndotjes, pafugishmérisé politike, dhe zhvendosjes fetare dhe shpirtérore. Pér mé tepér,
terrorizmi, ultra-nacionalizmi, fanatizmi fetar, dhe forma té tjera té tribalizmit besohet se jané produkt
integral i globalizmit. “Tendencat neo-tribale dhe fondamentaliste,” ka shkruar Bauman, “qé reflektojné
dhe artikulojné pérvojén e njerézve né anén tjetér receptuese té globalizmit, jané po aq pjellé legjitime
e globalizmit sa dhe ‘hibridizimi’ i brohoritur i top kulturés — kulturés né majén e globalizuar.”[22]

Ndér mbrojtésit mé té thukét dhe mé jetégjaté té deglobalizimit Eshté sociologu, ambjentalisti dhe
politikani filipinas Walden Bello. Problemi themelor né piképamjen e Bello-s éshté mbiprodhimi
kapitalist-industrialist, qé nga ana tjetér ishte rezultat i njé numri faktorésh qé pérkuan njékohésisht
mbas Luftés sé Dyté Botérore, sic ishin “kérkesa konsumatore e pas-luftés, rindértimi i Europés,
shpenzimet ushtarake amerikane, dhe zhvillimi i shpejté ekonomik né botén e dekolonizuar,” pikérisht
po té njéjtét faktoré gé né SHBA krijuan “epokén e arté té kapitalizmit”.[23] Ky “muaj mjalti” e pati
fundin né krizén e dyfishté té stanjacionit dhe inflacionit qé teoria ekonomike kejnesiane nuk mund ta
paraprinte apo shpjegonte. Pér té zgjidhur problemin e mbiprodhimit, elita kapitaliste ndoqi tri zgjidhje:
ristrukturimin neoliberal, globalizimin dhe financializimin. Pér t'u marré me mbiprodhimin dhe rénien e
fitimeve, sfera gjysmé-kapitaliste dhe jo-kapitaliste si Kina u sollén né tregun global pér té ofruar krah
té liré pune, léndé té paré, dhe tregje té reja. Kjo vetém sa rriti kapacitetin prodhues dhe mbiprodhimin.
Financializimi, gjegjésisht krijimi i kredisé dhe spekulimi (proces ky i njohur gé nga antikiteti né formén
e tij esenciale si fajde) u bé edhe mé i intensifikuar, sikurse ka vérejtur Marksi:

Pér zotéruesin e kapitalit t& parasé, procesi i prodhimit duket thjesht njé hallké lidhése e ndérmjetme
gé nuk mund té shmanget, si njé e keqe e domosdoshme pér hir té té bérit té parave. Té gjitha kombet

gé kané njé ményré kapitaliste té prodhimit mbérthehen peridokisht nga njé pérpjekje e zjarrté pér té
béré para pa ndérhyrjen e procesit té prodhimit.[24]

Kjo ¢oi né krizén financiare dhe Recesionin e Madh té viteve 2007-2009, dhe rindezi teoriné
ekonomike kejnesiane né epokén Obama — por ¢’éshté mé domethénése, ajo i dha hov kthimit té elités
globale drejt deglobalizimit. Ndér faktorét kycé gé kontribuan né mungesén e stabilitetit t& globalizmit,
sugjeron Bello, éshté vartésia nga tregjet e huaja dhe mbiprodhimi. Ekonomia kapitaliste e globalizuar
éshté e brishté, e priré pér té réné pre e krizave, dhe pérfundimisht shkatérrimtare pér shkak se ajo
mbabhet e lidhur nga fille té gjaté dhe té hollé dhe jo nga litarét e shkurtér dhe té trashé té ekonomisé
rajonale.[25]

Mbrojtja e deglobalizimit né formén e nacionalizmit ekonomik apo rajonalizmit &shté parashtruar si nga
e majta ashtu dhe nga e djathta. E djathta éshté kthyer kundér globalizmit ekonomik, pér shkak té
humbjes sé vendeve té punés dhe rritjes sé numrit té punonjésve emigranté, si té kualifikuar ashtu dhe
té pakualifikuar, nga bota né zhvillim, dhe transferimi i vendeve té punés drejt tregjeve té lira dhe gé
jané né rritje e sipér dhe humbja konsekuente e vendeve té punés dhe e statusit (duke sjellé késhtu
rénien e pérkohshme nga epoka e arté e rastésishme e kapitalizmit e pérmendur mé sipér) — krahas
ideologjisé sé pavarésisé dhe eksepcionalizmit amerikan. Ndérkohé, e majta éshté e shqetésuar me
hallet ekologjike, té drejtat e punés, dhe gérryerjen e demokracisé gé Wolin e ka quajtur ngritja e
totalitarizmit t& pérmbysur.

Argumenti konservator: Deglobalizim pér té shpétuar tregun e liré té vérteté, komunitetin,
dhe/ose karakterin kombé&tar

Le t'ia fillojmé me disa kritika konservatore nga Shtetet e Bashkuara, gé éshté dhe zemra e
kapitalizmit. Shkencétarét politiké e ndajné kundérvénien konservatore ndaj globalizmit né disa
kategori. Kritikat jané té shumta dhe disa jané reciprokisht pérjashtuese. Kemi mbrojtésit libertarian té
tregut té liré té cilét véné né dukje, né pérputhje me kritikét majtisté (dhe me té drejté), se kapitalizmi
global faktikisht nuk éshté njé treg i liré, por njé marréveshje rent-seeking (ku kérkohet té rritet pasuria
e dikujt pa rritur pasuriné e pérgjithshme sh.p.) midis geverisé dhe bizneseve t& médha; aksesi global
né tregjet e lira i siguruar né kété ményré i ¢liron kéta té fundit nga ballafagimi me konkurrencén e liré
e té ndershme nga tregu. Konservatorét mé pak radikalé, ndérkohé qé mbéshtesin kapitalizmin dhe
rritjen, thjesht kérkojné “té ngadalésojné hapin e ndryshimit pér té zbutur pasojat e pafavorshme mbi
punonjésit dhe komunitetet & mbahen nga tregje globalisht mé pak kompetitive.” Konservatorét
socialé té cilét cmojné komunitetin, familjen, dhe zakonet morale, e shohin globalizmin me mé pak sy
té miré, pasi ata i druhen thérrmimit té komunitetit, solidaritetit, dhe virtyteve republikane kur njerézit u
nénshtrohen forcave impersonale té tregut global. James Rogers i pérmbledh kéto shgetésime me
mjaft elokuencé:

Kostoja e sistemit té tregut sipas késaj piképamjeje éshté humbja e solidaritetit né gjirin e njerézve.
Komentatoré té ndryshém theksojné aspekte t& ndryshme té kétyre kostove sociale. Njéra linjé
thekson idené se komodifikimi i krahut té punés shkatérron lidhjet e solidaritetit ndérmjet njerézve né
komunitetet lokale. Ka njé version té drejtpérdrejté té késaj piképamjeje, se tregu, dhe anonimati
ndérmjet prodhuesit dhe konsumatorit, domosdoshmeérisht na bén qé t'i trajtojmé njerézit e tjeré si
mjete dhe jo si géllime né vetvete. Disa shtojné gjithashtu se tregu krijon njé mjedis semiotik qé
ndryshon ményrén se si ne mendojmé pér njerézit gé i shohim né jetén e pérditshme. Si pasojé, jeta

sociale béhet e depersonalizuar dhe e orientuar kah shkémbimet. Rezultat i késaj jané izolimi dhe
anomia. Té tjeré térheqin vémendjen tek pérmasa hapésinore e tregut global: ndryshe nga tregjet para-
moderné, thoté ky argument, pérmasa e ploté e ekonomisé sé sotme té globalizuar i bén prodhuesit
dhe konsumatorét té huaj pér njéri tjetrin. Vetém ¢cmimi shérben si ndérmjetés midis njé personi dhe
njé tjetri. Kjo pengon aftésiné pér té formésuar shkémbimet ekonomike né ményré qgé t'i shérbejné
nevojave té individéve specifiké, sic mund té béhet né transaksionet sy pér sy né tregjet lokale. Ky
ndryshim gjithashtu minon mundésiné qé komunitetet reale t& géndrojné né kémbé, madje edhe né
nivel lokal: prodhimi lokal éshté prodhim pér konsumatorét té cilét mund té jené mijéra kilometra larg.
Sipas késaj piképamjeje né sistemin e tregut modern humbet komponenti i marrédhénies intime i
tregjeve lokale.[26]

Mé tepér se sa pér komunitetin dhe solidaritetin lokal, nacionalistét ekonomiké (njé tjetér tip i
konservatoréve) shgetésohen mé tepér pér pérkeqgésimin e karakterit lokal népérmjet imigrimit dhe
fugisé né rritje té institucioneve globale né pércaktimin e politikés dhe kulturés; kjo tendencé e fundit
mund té rroket mé sé miri né rastin e shgetésimeve nacionaliste gé u pané né rastin e Brexit. Kéto dy
tipe té shgetésimit nuk jané reciprokisht pérjashtues, por ato jané té dallueshém, pasi kapitalizmi
nacional amerikan pérpara globalizmit kishte kohé gé kishte rrénuar solidaritetin lokal familjar dhe
komunitar si dhe normat etike. Tashmé éshté e garté se libertarianét, komunitarianét, dhe nacionalistét
ekonomiké pajtohen pér pak gjéra, madje edhe kur jané né pérputhje né lidhje me kundérvénien e tyre
ndaj ideologjisé globaliste.

Argumenti i té majtés liberale: Deglobalizim pér té shpétuar mjedisin, demokraciné, dhe kulturat
e ekonomité lokale (jo-peréndimore)

Gjaté peséqind viteve té fundit, si¢ thoté argumenti i mirénjohur i sociologut Immanuel Wallerstein né
teoriné e tij té sistemeve botérore, bota ka mbetur mprehtésisht e ndaré ndérmjet gendrés kapitaliste
(bota e Atlantikut, ndonjéheré e quajtur Veriu Global) dhe periferisé globale (ndonjéheré e quajtur Jugu
Global). Impakti i globalizimit ka gené sé tepérmi i madh mbi kété té fundit, sidomos mbi ato vende té
cilave u mungon kapaciteti institucional dhe politik pér t'u béré ballé ndérhyrjes dhe joshjeve té kapitalit
global dhe I€kundjeve rrénuese té tregut. Pér té rikapitulluar argumentin majtist kundér globalizmit, le t'i
rikthehemi fillimisht njé piképamjeje nga periferia, asaj té sociologut filipinas Walden Bello, i cili e
popullarizoi termin deglobalizim né monografiné e tij té vitit 2004 me kété emér ku ai ofroi njé argument
té shuméanshém né favor té deglobalizimit. Né njé ese té vitit 2008 ai ka argumentuar se “dinamikat e
kapitalizmit global jané genésisht trazuese nga piképamja ekologjike.” N& njé libér mé té voné,
Capitalism’s Last Stand: Deglobalization in the Age of Austerity (Qéndresa e Fundit e Kapitalizmit:
Deglobalizimi né Epokén e Masave Shtrénguese), ai zhvillon argumentet e tij t& méhershme né drité té
ngjarjeve profetike té viteve té ndérmjetme dhe debaton se “rregullimet ekonomike jo-kapitaliste té
deglobalizuara duket se jané njé pjesé kyce e zgjidhjes sé sfidés té ndryshimit klimaterik dhe formave
té tjera té degradimit mjedisor.”[27] Teksa kapitalistét globalé i béjné géndresé masave té imponuara
nga geveria, si¢ jané kufijté e sipér té detyrueshém té emetimit té karbonit, elitat né ekonomité né
ngritje té Jugut Global tregojné “pak gadishméri pér t'u ndaré nga modeli “rritje e larté — konsum i larté”
i trashéguar nga Veriu.”

Ndérsa Kejnsianizmi figurizoi njé kapitalizém té shtrénguar nga demokracia, filozofi politik amerikan
Sheldon Wolin ka argumentuar se rendi botéror neoliberal figurizon demokraci té shtrénguar nga

maksimizimi ekonomik i kompanive shumékombéshe. Pér Wolin, globalizimi nuk &shté njé proces i
pashmangshém dhe pa udhéheqgés, por éshté rezultat i rréshkitjes sé superfuqgisé globale né até gé ai
e gquan “totalitarizém té pérmbysur”, i nxitur nga elita neo-konservatore nén nidkimin e sé cilés Shtetet
e Bashkuara té pas Luftés sé Ftohté, rishtazi triumfuese, pérgafuan njé “imagjinare té pushtetit” dhe jo
njé imagjinare té parimeve kushtetuese dhe demokracisé, dhe kjo népérmjet gjyslykeve té pushtetit
total té projektuar globalisht népérmjet mijéra bazave ushtarake (té projektuara virtualisht népérmjet
medias satelitore, si né rastin e dy Luftérave té Gjirit), dhe, financiarisht, népérmjet Luftés sé pasosur
globale ndaj Terrorit e shpallur mbas sulmeve terroriste té 11 shtatorit. Turravrapi global i superfugisé
me ané té kétyre mjeteve dhe té tjera si kéto minoi demokraciné dhe shtréngimet kushtetuese né vend:

Totalitarizmi i pérmbysur shénon njé moment politik kur pushteti korporativ e flak tutje identifikimin e tij
si njé dukuri pastértisht ekonomike, e kufizuar piké sé pari né njé sferé té brendshme té “sipérmarrjes
private”, dhe evoluon né njé partneritet globalizues me shtetin: njé transmutacion i dyfishté, si i
korporatés ashtu dhe i shtetit. E para b&het mé politike, i dyti mé i orientuar kah tregu. Kjo amalgamé
e re politike operon duke racionalizuar politikén e brendshme né ményré gé ajo t'u shérbejé nevojave
si té interesave korporative ashtu dhe té atyre shtetérore, ndérkohé gé mbron dhe projekton po té
njéjtat interesa né njé mjedis global gjithnjé e mé té luhatshém dhe mé kompetitiv.[28]

Kjo nuk éshté e vérteté vetém pér Shtetet e Bashkuara: ka dicka té genésishme né lidhje me shkallén
né té cilén globalizmi na detyron té gjithé gé t& mendojmé dhe té mésojmé, gjé gé e bén até té jeté né
oponencé me ¢do lloj té politikés pjesémarrése, pérfshiré dhe demokraciné. Refreni i pareshtur i
ekspertéve éshté se njerézit duhet t& edukohen né lidhje me c¢éshtjen pér té cilén ata kané rastin té
jené eksperté ose té fokusohen mbi castin — dhe lista e temave té tilla, ku secila kérkon njé zotérim
mjeshtéror e té tejzgjatur té njé fushe, fare lehté shkoné né mijéra. Kjo pashmangshmeérisht con, né
rrethanat mé té mira, né “geverisjen e ekspertéve”; ajo gjithashtu nénkupton se informacioni i
domosdoshém pér té marré madje edhe vendime gé jané modestisht té rrénjosura né formim éshté i
bazuar mbi informacion té abstraguar té paketuar dhe ripaketuar pér konsum té lehté nga ata gé jané
mjeshtra té shpérndarjes, dhe jo domosdoshmérisht mjeshtra té temés sé vecanté pér té cilén flitet.
Kjo lehtéson shfagjen e njerézve té famshém dhe té populizmit, dhe jo té politikés pjesémarrése dhe té
angazhuar, dhe as té lideréve té afté qé té frymézojné dhe té fugizojné mé té mirét dhe té ndrydhin
impulset mé té kéqgija té turmés. Dija mbi té cilén veprojné edhe njerézit mé té informuar, né kushte té
tilla éshté tej mase abstrakte dhe jo e natyrshme, jo e prekshme dhe jo multidimensionale, né
kundérdallim me dijen gé dikush ka mbi mjedisin e tij imediat, familjen, dhe komunitetin.

Sé fundi, rrjedhojat ndoshta mé té réndésishme njerézore té globalizmit jané kulturore dhe fetare. Pér
myslimanét, si pér ata té shqetésuar me ményrat e tjera té jetesés (si kinezét, indianét, afrikanét, dhe,
sikurse vihet né dukje, edhe pér shumé gytetaré té veté Veriut Global), globalizmi ka parashtuar njé
kércénim kulturor té paprecedenté pér até gé ata e gmojné mé sé shumti né lidhje me ményrat e tyre
pérkatése té jetesés. Shogérité euro-amerikane, té kércénuara nga imigrimi pikérisht nga ato toka qé
korporatat e tyre kané shkretuar, thjesht sapo kané filluar ta shijojné helmin qé ato kané shpérndaré
gjaté dy shekujve té fundit. Studiues té matur kané filluar té kuptojné sfidén e asgjésimit kulturor gé
faza aktuale e globalizmit parashtron pér shogérité jo-peréndimore. Antropologu i shquar Clifford
Geertz ka shkruar: “Ne duket se kemi nevojé pér njé varitetet té ri té politikés, njé politiké qé nuk
konsideron theksimin etnik, fetar, racor, linguistik, apo rajonal ag shumé si iracionalitet, arkaizém dhe
té genésishém, gé duhet ndrydhur apo transhenduar ... Ajo varet nga té zhvilluarit e njé géndrimi mé
pak thjeshtézimisht demonizues dhe zbraztazi negativ karshi saj si njé relike e ndonjé epoke té egér
apo té hershme té ekzistencés njerézore.” Geertz éshté treguar tejet naiv nése ai ka menduar se njé

géndrim mé i miré, dhe arsimimi mé i thellé, do té zgjidhte problemin e shkatérrimit té kulturave,
gjuhéve, ményrave té jetesés, dhe mjeteve té jetesés nga globalizmi. Gjetké, ai ka pikasur njé dilemé:
bota po béhet “mé globale dhe mé e ndaré, mé térésisht e ndérlidhur dhe né té njéjtén kohé mé
ndérlikueshém e copézuar. Teksa njéra rritet, kEshtu ndodh edhe me tjetrén.”[29] Si ka té ngjaré gé
ndérsa ményra té tjera té jetés po asgjésohen apo po transformohen me themel, teksa njerézit béhen
mé té peréndimizuar, ata gjithashtu po béhen mé té ndaré? Globalizmi nuk po prodhon njé fshat né
harmoni — teksa njerézit po mésojné té flasin té njéjtén gjuhé dhe po pérftojné té njéjtat déshira dhe po
konkurrojné pér té njéjtat gjéra, ata né té njéjtén ményré po béhen té vetédijshém pér pabarazité dhe
padrejtésité.

Pyetje té hapura

Ndérkohé gé motori i globalizmit mund té keté gené ekonomik, prania e tij reale dhe pasojat e tij
afatgjata jané ekologjike, sociale, psikologjike, emocionale, politike, dhe kulturore. Ndjeshmérité,
pritshmérité, dashurité, frikérat, ndjesité, burimet e informacionit, thellésia dhe gama e marrédhénieve,
madhésia e familjes, sjellja familjare, norma e martesés dhe e fémijéve., pérkushtimi ndaj familjes dhe
komunitetit, impakti mbi mjedisin, dhe dija e praktika e ritualeve fetare, té gjitha kéto kané pésuar njé
transformim té thellé.

Pasoja mé e padiskutueshme e globalizmit ka gené pérshpejtimi i befté dhe i patolerueshém i
degradimit ekologjik. Ata gé jetojné né Jugun global kané edhe mospélgim edhe admirim pér ata gé
jetojné né Veri, duke déshiruar té njéjtin stil jetese. Kjo objektivisht éshté e pamundur. Amerikanét
pérbéjné 5% té popullésisé sé botés dhe konsumojné rreth 35% té burimeve té botés. Madje edhe
ngritja e ekonomive té reja éshté gjerésisht e varur nga konsumatorét e fugishém né Veriun global.
Liberalizmi modern dhe kapitalizmi jané pazgjidhshmérisht té varur nga njé stil konsumerist jetese,
domethéné, njé stil né té cilin konsumi éshté njé ményre e jetés, té drejtén pér té cilén gjé amerikanét
e kérkojné né ményré militanteske. Né qofté se kéto kondita té jetés individualiste dhe materialiste
shtrihen né 70-80% té njerézimit qé ende jeton né kultura mé tradicionale — kultura nga té cilat varet
ekzistenca joné e vazhdueshme dhe megjithaté kultura té cilat jané thellésisht té kércénuara — kjo
thjesht do té kishte nevojé pér disa planete té tjeré gé té realizohej. Krahas késaj, ndryshimi klimaterik
antropogjenik, gé éshté drejtpérdrejt dhe pazgjidhshmérisht i lidhur me industrializimin dhe jetén
moderne, ka démtuar tashmé planetin né ményré drastike. Kércénime si pandemité globale, teksa ato
béhen mé té shpeshta dhe mé serioze, buisin mbi garkullimin e shpeshté global té krahut té punés dhe
té kapitalit, dhe, pa ndihmén e asgjéje tjetér, mund t'i bien kmébanés sé vdekjes sé globalizmit.

E megjithaté, paradoksalisht, zgjidhja e problemeve ekologjike, katastrofave natyrore, dhe pandemive
globale, té cilat nuk i respektojné aspak kufijté kulturoré apo kombétaré, kérkon njé bashképunim
global té cilin deglobalizimi e kércénon. Dija gé nevojitet pér té mbajtur popullésiné globale né rritje po
prodhohet dhe po konsumohet né ményré globale. Globalizmi ka mundésuar intensifikimin e
ndérveprimit midis kulturave; dhe madje edhe nén hegjemoniné e liberalizmit peréndimor, kulturat jo-
peréndimore kané gjetur zéra té rinj. Edhe ndérsa kritikét véné né dukje se ato kultura té pértérira
shpeshheré jané shémbélltyra té kulturave peréndimore apo reaksione sipérfagésore ndaj tyre,
mundésité gé globalizmi (interneti dhe media sociale, né vecganti) kané ofruar pér dialog, rikonfirmim,
dhe lloje té reja solidariteteve, duket se éshté e paprecedenté dhe e fugishme.

Si duhet té reagojné ulemaja dhe liderét myslimané té opinionit — pra, trashégimtarét e pejgamberéve
— ndaj njé bote gé po ndryshon thellésisht? Rezultatin nuk do ta vendosin ligjet e paméshirshme té

shkencés sociale — vetém vullneti hyjnor mund ta vendosé até, i cili shpérblen arsyen e drejté dhe
veprimin e drejté. Me veprim profetik, spektri i (de)globalizimit mund té shndérrohet, né dashté Zoti, né
njé fillim té ri e té mbaré, késhtu gé e ardhmja e joné kolektive mund té jeté mé e miré se sa e tashmja
jo-reale, né té cilén déme té paimagjinueshme pllakosin njé grup té ri mysliman c¢do dité, dhe, si gengja
té véné né radhé pér né kasaphané, pjesa tjetér jané né péshtjellim té ploté, secili duke shtyré tjetrin
drejt tehut teksa té gjithé sé bashku daléngadalé i afrohen po té njéjtit teh.

